
marshin gati tërë natën. Gjatë zbritjes nga 
bjeshka e Pashtrikut/Paštrik, në mëngj­
esin e datës 14.12.1998, nga ora 4:00, në 
afërsi të postbllokut ushtarak Liken, njësiti 
vëzhgues i kolonës së UÇK-së u ndesh me 
pjesëtarët e Brigadës së 549 të Motorizuar 
të UJ-së. Për shkak të mjegullës dhe borës, 
disa pjesëtarë të grupit e humbën orientim­
in dhe ranë në fusha të minuara. Po atë ditë, 
në tri incidente të ndara, vdekjen e gjetën 
40 pjesëtarë të UÇK-së, në mesin e tyre 
edhe një grua, Lulete Shala. Hazir Kryeziu 
u zhduk. [Gjatë ditës, nga të ftohtët kanë 
ndërruar jetë tre ushtarë: Selim Selimi, 
Astrit Bytyqi dhe Besim Qarri]. Pas dite, 
në ora 17:00, pjesëtarët e UJ-së i kanë zënë 
peng nëntë ushtarët e UÇK-së. Ushtarët e 
tjerë, së bashku me të plagosurit, u kthyen 
në Shqipëri. Rreth orës 13:00, ushtarët se­
rb i transferuan me helikopter trupat e 35 
ushtarëve të UÇK-së në morgun e spitalit 
të Prizrenit/Prizren. 

Në datën 19.12.1998, familjarët i kanë 
marrë trupat nga morgu, falë ndërmjetës­
imit të Misionit Verifikues Kosovar. I bar­
tën në Krushë të Madhe/Velika Kruša. Një 
ditë më vonë, që të gjithë të rënët u varro­
sën në Polac/Poljance [Skënderaj/Srbica], 
në vendin i cili nga ajo ditë quhet Kodra e 
Dëshmorëve/Breg palih boraca. 

Dy trupa të paidentifikuara u varrosën 
më 22.12.1998 në Kleçkë/Klečka. Trupat e 
Afrim Musliut, Selim Selimit, Astrit Byty­
qit, Veli Ballazhit dhe Besim Qarrit kanë 
mbetur në bjeshkë deri më 15.06.1999, kur 
u zbuluan nga pjesëtarët e UÇK-së. U var­
rosën në Pashtrik/Paštrik, por, një muaj 
më vonë, u rivarrosën në varrezat e fshatr­
ave apo qyteteve të tyre të lindjes. Famil­
jarët i kanë rivarrosur mbetjet mortore të 
Veli Ballazhit më 29.08.1999, në Varrezat e 
Dëshmorëve të Luftës në Pustenik.

Pas lufte, më 1.09.1999, familjarët i 
kanë rivarrosur mbetjet mortore të Avni 
Kutllovcit në Varrezat e Dëshmorëve të Luf­
tës në Stanocin e Epërm/Gornje Stanovce, 
në komunën e Vushtrrisë/Vučitrn.

Në muajin tetor të vitit 1999, pa­
tologët i kanë identifikuar dy trupa që ishin 
varrosur në Kleçkë/Klečka. Ata ishin Gani 
dhe Ramadan Elshani. Ramadanin e rivar­
rosën në varrezat e njëjta, ndërkaq famil­

jarët e rivarrosën Ganiun më 30.10.1999 në 
Varrezat e Dëshmorëve të Luftës në Krajk­
ovë/Krajkovo. 

Familjarët janë ende duke kërkuar 
ndriçimin e fatit dhe gjetjen e trupit të 
Hazir Kryeziut. Në regjistrin e të zhduku­
rve të KNKK-së, lënda e tij është sistemuar 
me numër BLG-804114-01. 

